
	Հեղինակը, ամսաթիվը, համարը
	Առաջարկության բովանդակությունը
	Եզրակացություն
	Կատարված փոփոխությունները

(Կետերի վրա հղումները տրվում են լրամշակված փաստաթղթի համարակալմանը համապատասխան)

	1. 
	ՀՀ տարածքային կառավարման և զարգացման նախարարություն, 2017-05-12, 01/16.1/2869-17
	Առաջարկություններ և դիտողություններ չկան
	Ընդունվել է ի գիտություն
	

	2. 
	ՀՀ բնապահպանության նախարարություն, 2017-05-11, 1/04.3/11005-17
	Որոշման հավելվածի`

10-րդ կետը «համաձայնեցմանը» բառից հետո լրացնել «, իսկ Հայաստանի Հանրապետության օրենքներով և ենթաօրենսդրական նորմատիվ իրավական ակտերով սահմանված դեպքերում նաև` փորձաքննության» բառերով
	Ընդունվել է մասնակիորեն
	Քաղաքաշինական փաստաթղթերը փորձաքննության են ներկայացվում պատվիրատուի կողմից (կամ պատվիրատուի և նախագծող կազմակերպության միջև կնքված պայմանագրով նախատեսված լինելու դեքում՝ նախագծողի կողմից):

Լիազոր մարմնի համաձայնեցմանը և միջգերատեսչական հանձնաժողովի եզրակացությունը ստանալու նպատակով համայնքի ղեկավարը ներկայացնում է նախագիծը, նախագծի վերաբերյալ քաղաքաշինական և բնապահպանական փորձաքննությունների եզրակացությունները, ինչպես նաև հասարակական լսումների արձանագրությունը (տես կարծիքի ներկայացված կարգի 43 - 47 կամ խմբագրված կարգի 45 – 49 կետեր)

Հարցը նախագծում հստակեցնելու նպատակով՝ 

10-րդ կետը բաժանվել է երկու կետի, 11-րդ կետում նշելով, որ լիազոր մարմինը քաղաքաշինական ծրագրային փաստաթղթերի նախագծերը շահագրգիռ մարմինների կարծիքի է ներկայացնում, եթե առկա են փորձաքննությունների դրական եզրակացությունները,

49-րդ կետում եզրակացությունները բառից առաջ լրացվել է դրական բառը



	3. 
	
	12-րդ կետում անհրաժեշտ է հստակեցնել «սկզբունքային առարկություններ» արտահայտությունը և
 «համաձայնեցման» բառից հետո լրացնել «,իսկ Հանրապետության օրենքներով և ենթաօրենսդրական նորմատիվ իրավական ակտերով սահմանված դեպքերում նաև` փորձաքննության» բառերով,
	Ընդունվել է


	«սկզբունքային առարկություններ» արտահայտությունը փոխարինվել է ՝ «քաղաքաշինական խնդիրներին առնչվող մասով առարկություններ»
Տես նախորդ կետի վերաբերյալ պարզաբանումը

	4. 
	
	13-րդ կետից հանել «Քաղաքաշինական ծրագրային փաստաթղթերի նախագծերի դեպքում միջգերատեսչական հանձնաժողովի եզրակացությունը փոխարինում է (համարժեք է) պետական համալիր փորձաքննության եզրակացությանը:» նախադասությունը, քանի որ այն հակասում է «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի 14-րդ հոդվածի 1-ին մասին,
	Ընդունվել է մասնակիորեն
	Նշված կետը չի հակասում «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի 14-րդ հոդվածի 1-ին մասին, քանի որ օրենքի նշված կետը վերաբերում է միայն շրջակա միջավայրի վրա ազդեցության փորձաքննությանը: Կարգի 13-րդ կետում խոսքը գնում է ՀՀ ԿԱ քաղաքաշինության կոմիտեի համակարգում ստեղծվող պետական համալիր փորձաքննություն իրականացնող հանձնաժողովի եզրակացության մասին: 

Նշված հանձնաժողովն ուսումնասիրելու և եզրակացություն է տալու IV և V կատեգորիաների օբյեկտների քաղաքաշինական փաստաթղթերի վերաբերյալ: Շրջակա միջավայրի վրա ազդեցության փորձաքննությունը՝ պետական համալիր փորձաքննության պարտադիր բաղկացուցիչ մասն է  և նախագծերը ներկայացվելու են պետական համալիր փորձաքննության նախագծային փաստաթղթերի փաթեթում ներառելով այդ թվում՝ շրջակա միջավայրի վրա ազդեցության փորձաքննության եզրակացությունը: 

13-րդ կետի (լրամշակված նախագծի 14-րդ կետ) 2-րդ նախադասությունը խմբագրվել է՝  

 Քաղաքաշինական ծրագրային փաստաթղթերի նախագծերի դեպքում միջգերատեսչական հանձնաժողովի եզրակացությունը փոխարինում է (համարժեք է) պետական համալիր փորձաքննություն իրականացնող հանձնաժողովի եզրակացությանը:

	5. 
	
	14-րդ կետը «կարծիքները» բառից հետո լրացնել «և Հանրապետության օրենքներով և ենթաօրենսդրական նորմատիվ իրավական ակտերով սահմանված դեպքերում փորձաքննական եզրակացությունները» բառերով և 1-ին նախադասությունից հետո լրացնել «Բացասական փորձաքննական եզրակացությունների դեպքում գործընթացը կասեցվում է մինչև դրական եզրակացությունների առկայությունը:» նախադասությամբ,
	Ընդունվել է մասնակիորեն
	Լրամշակված Կարգի 49 կետում քաղաքաշինական և բնապահպանական փորձաքննությունների եզրակացությունները բառերը փոխարինվել են քաղաքաշինական և բնապահպանական փորձաքննությունների դրական եզրակացությունները բառերով, ուստի հստակեցվել է , որ նախագծերի հետ ներկայացվող եզրակացությունները պետք է լինեն դրական:

Տես նաև 1-ին կետի վերաբերյալ պարզաբանումը

	6. 
	
	հիմք ընդունելով Հայաստանի Հանրապետության կողմից վավերացված «Անդրսահմանային համատեքստում շրջակա միջավայրի վրա ազդեցության գնահատման մասին» կոնվենցիայի ռազմավարական էկոլոգիական գնահատման արձանագրությունը,  առաջարկվում է 20-րդ կետը լրացնել հետևյալ բովանդակությամբ 4-րդ ենթակետով`

«4) գլխավոր հատակագծի, համակցված փաստաթղթի կազմում կամ որպես ինքնուրույն փաստաթուղթ մշակվող գոտևորման նախագծերը Հայաստանի Հանրապետության օրենքներով և ենթաօրենսդրական նորմատիվ իրավական ակտերով սահմանված դեպքերում ենթակա են ռազմավարական էկոլոգիական գնահատման (ՌԷԳ) »,
	Ընդունվել է մասնակիորեն
	Գոտևորման նախագծերը, եթե դրանք մշակվում են գլխավոր հատակագծի կամ համակցված տարածական պլանավորման փաստաթղթի կազմում նշված փաստաթղթերի հետ կազմում են մեկ միասնական փաստաթուղթ, որն ենթակա է համալիր պետական փորձաքննության, այդ թվում՝ շրջակա միջավայրի վրա ազդեցության փորձաքննության: Որպես առանձին փաստաթուղթ մշակվող գոտևորման նախագիծը, լինելով քաղաքաշինական ծրագրային փաստաթուղթ ևս ենթակա է համալիր պետական փորձաքննության, այդ թվում՝ շրջակա միջավայրի վրա ազդեցության փորձաքննության: Տես՝ Քաղաքաշինության մասին ՀՀ օրենք, հոդված 17, ՀՀ կառավ. 2015 թվականի մարտի 19-ի N596-Ն որոշում, N4հավելվածի N3 ցանկի 5-րդ կետ:

Լրամշակված կարգի 47-րդ կետը խմբագրվել է հետևյալ բովանդակությամբ. 
Տարածական պլանավորման փաստաթղթերը ենթակա են շրջակա միջավայրի վրա ազդեցության ռազմավարական էկոլոգիական գնահատման (ՌԷԳ)` Շրջակա միջավայրի վրա ազդեցության գնահատման և փորձաքննության մասին Հայաստանի Հանրապետության օրենքի պահանջներին համապատասխան: 

	7. 
	
	24-րդ կետի 1-ին ենթակետը «եթե» բառից հետո լրացնել «առկա են առնչվող պետական կառավարման մարմինների Հայաստանի Հանրապետության օրենքներով և ենթաօրենսդրական նորմատիվ իրավական ակտերով սահմանված համաձայնությունները և դրական եզրակացությունները» բառերով և հանել «ա» ենթակետը,
	Չի ընդունվում
	1. 24-րդ կետի 1-ին ենթակետով ասվում է, որ սահմանված կարգով հաստատվելուց հետո գլխավոր հատակագծի և (կամ) համակցված փաստաթղթի փոփոխությունները`

1) կատարվում են օրենքով և սույն կարգով գլխավոր հատակագծի և (կամ) համակցված փաստաթղթի մշակման ու հաստատման համար նախատեսված ընթացակարգով: Նշված ընթացակարգերում արդեն իսկ սահմանված է և փորձաքննությունների առկայության պահանջը (49-րդ կետ) և համաձայնեցման գործընթացը, ուստի առաջարկվող լրացումն աննպատակ է:

 ա ենթակետը չի կարող հանվել, քանի որ այն սահմանում է փոփոխությունների ծավալի սահմանային ցուցանիշը, որը լրանալու դեպքում անհրաժեշտ կլինի լրամշակել փաստաթուղթն ամբողջովին: Ավելի պարզ լինելու համար նշենք, որ  առանձին հողամասերի նշանակությունը փոփոխելու առաջարկություններ կարող են ներկայացվել մինչև ա ենթակետում նշված ցուցանիշի լրանալը, որից հետո նոր փոփոխություններ կարող են արվել միայն ամբողջ փաստաթուղթը լրամշակվելուց և սահմանված կարգով հաստատվելուց հետո:

	8. 
	
	24-րդ կետի 5-րդ ենթակետը հանել, քանի որ այն հակասում է Հայաստանի Հանրապետության կողմից վավերացված «Անդրսահմանային համատեքստում շրջակա միջավայրի վրա ազդեցության գնահատման մասին» կոնվենցիայի ռազմավարական էկոլոգիական գնահատման արձանագրության 2-րդ հոդվածի 5-րդ և 6-րդ մասերի պահանջներին,
	Չի ընդունվում
	24-րդ կետի 1-ին ենթակետի ա պարբերությունում նշվում է այն սահմանային չափը (բնակավայրի մակերեսի 10 տոկոսը), որից հետո առանձին հողամասերի փոփոխություններ չեն կատարվում և փաստաթուղթն ենթակա է լրամշակման և սահմանված ընթացակարգով հաստատման: Նշված 10 տոկոսի սահմաններում թույլատրվում է կատարել փոփոխություններ ըստ առանձին հողոմասերի, քանի որ դրանք պայմանավորված են լինում ծրագրային փաստաթղթով չնախատեսված պետական ծրագրերի իրականացման կամ մասնավոր սեփականատերերի կառուցապատման նախաձեռնությունների հետ: 

Առանձին հողամասերի նշանակության փոփոխությունների կատարման համաձայնեցման և հաստատման ընթացակարգը սահմանված է սույն որոշման հավելվածով: 

Միաժամանակ, փոփոխություն կրող հողամասերում նախատեսվող օբյեկտների կառուցման նախագծերը, կախված օբյեկտների ռիսկայնության աստիճանից ևս ենթարկվում են փորձաքննության (այդ թվում բնապահպանական, եթե նախատեսվող օբյեկտը IV կամ V կատեգորիայի օբյեկտ է) 



	9. 
	
	կարգը 40-րդ կետից հետո լրացնել հետևյալ բովանդակությամբ նոր կետով`

«Քաղաքաշինական ոլորտի հիմնադրութային փաստաթղթերի նախնական գնահատման հայտի փորձաքննությունը և քաղաքաշինական ծրագրային փաստաթղթերի նախագծման առաջադրանքի համաձայնեցման գործընթացները կարող են համատեղվել` Հայաստանի Հանրապետության օրենքների և ենթաօրենսդրական նորմատիվ իրավական ակտերի պահանջների ապահովման դեպքում:»
	Ընդունվել է
	Կարգը 40-րդ կետից հետո լացվել է նոր կետով (խմբագրված կարգի 42-րդ կետ), առաջարկվող բովանդակությամբ

	10. 
	
	Հայաստանի Հանրապետության համայնքների (բնակավայրերի) գլխավոր հատակագծերի և համակցված տարածական պլանավորման փաստաթղթերի մշակման, փորձաքննության, համաձայնեցման, հաստատման ու փոփոխման կարգի N2 հավելվածում`

1-ին կետի 2-րդ ենթակետի «գ» պարբերությունում «շահագործվող հանքավայրերի նախագծով նախատեսված պոչամբարների սահմանները» բառերը փոխարինել «ընդերքօգտագործման թափոնների օբյեկտների սահմանները» բառերով,
	Ընդունվել է
	կարգի N2 հավելվածում`

1-ին կետի 2-րդ ենթակետի «գ» պարբերությունում «շահագործվող հանքավայրերի նախագծով նախատեսված պոչամբարների սահմանները» բառերը փոխարինվել են  «ընդերքօգտագործման թափոնների օբյեկտների սահմանները» բառերով,

	11. 
	
	2-րդ կետի 1-ին ենթակետի «ա» պարբերությունը «բնության» բառերից հետո լրացնել «հատուկ» բառով,
	Ընդունվել է
	կարգի N2 հավելվածում`

2-րդ կետի 1-ին ենթակետի «ա» պարբերությունը «բնության» բառերից հետո լրացնել «հատուկ» բառով,

	12. 
	
	5-րդ կետի 1-ին ենթակետի «գ» պարբերությունում «հանքարդյունաբերության տարածքները, պոչամբարները և այլն» բառերը փոխարինել «ընդերքօգտագործման նպատակով հատկացված տարածքները, ընդերքօգտագործման թափոնների օբյեկտները» բառերով,
	Ընդունվել է
	կարգի N2 հավելվածում`

5-րդ կետի 1-ին ենթակետի «գ» պարբերությունում «հանքարդյունաբերության տարածքները, պոչամբարները և այլն» բառերը փոխարինվել են «ընդերքօգտագործման նպատակով հատկացված տարածքները, ընդերքօգտագործման թափոնների օբյեկտները» բառերով,


	13. 
	
	5-րդ կետի 1-ին ենթակետի «դ» պարբերությունից հանել «և օգտակար հանածոների պաշարները» բառերը:
	Ընդունվել է
	5-րդ կետի 1-ին ենթակետի «դ» պարբերությունից հանվել  են «և օգտակար հանածոների պաշարները» բառերը:

	14. 
	
	Հայաստանի Հանրապետության Սահմանադրության 6-րդ հոդվածի համաձայն նախագծի ամբողջ տեքստում «Հայաստանի Հանրապետության օրենսդրություն» բառերը իրենց հոլովաձևերով փոխարինել «Հայաստանի Հանրապետության օրենքներ և ենթաօրենսդրական նորմատիվ իրավական ակտեր» բառերով իրենց հոլովաձևերով:
	Չի ընդունվել
	Հայաստանի Հանրապետության օրենսդրությունը ներառում է իր մեջ ՀՀ Սահմանադրությունը, միջազգային պայմանագրերը, կոնվենցիաները, ՀՀ օրենքները և ենթաօրենսդրական նորմատիվ իրավական ակտերը, ուստի ավելի ընդգրկուն հասկացություն է և կիրառված համատեքստերում ավելի է համապատասխանում նպատակին 

	15. 
	ՀՀ բնապահպանության նախարարություն, 2017-08-09, N1/04.3/11860-17 (լրամշակված նախագծի վերաբերյալ, ի պատասխան ՀՀ ԿԱ ՔՊԿ-ի 2017-08-02, N01/11/4842-17 գրության))
	ի պատասխան թիվ 1/05.3/11664-17 և 1/04.3/11005-17 գրություների,

«Հայաստանի Հանրապետության կառավարության 2011 թվականի դեկտեմբերի 29-ի N 1920-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ ՀՀ բնապահպանության նախարարությունն առաջարկություններն ու առարկությունները չունի
	Ընդունվել է ի գիտություն
	

	16. 
	ՀՀ գյուղատնտեսության նախարարություն, 2017-05-20, ԻԱ/ԱԲ-1/4350-17
	1. Նախագծի 1-ին կետը համապատասխանեցնել «Իրավական ակտերի մասին» ՀՀ օրենքի 43-րդ հոդվածի 1-ին մասի 2-րդ պարբերությանը,
	Ընդունվել է
	Նախագծի 1-ին կետը համապատասխանեցվել է «Իրավական ակտերի մասին» ՀՀ օրենքի 43-րդ հոդվածի 1-ին մասի 2-րդ պարբերության պահանջին

	17. 
	
	2. Նախագիծը և Նախագծին կից ներկայացված հավելվածները համապատասխանեցնել «Իրավական ակտերի մասին» ՀՀ օրենքի 37-րդ հոդվածի 5-րդ մասին և ՀՀ կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշմամբ հաստատված հավելվածի 210-րդ կետին` հաշվի առնելով նույն հավելվածի 13-րդ գլխի 13.3 մասը,
	Չի ընդունվել
	Որոշմամբ հաստատվում է Կարգը՝ համաձայն Հավելվածի: Մնացած հավելվածները՝ կարգի հավելվածներ են, ինչը նշված է վերջիններիս վերնագրերում.

«ՀՀ համայնքների (բնակավայրերի) գլխավոր հատակագծերի և համակցված տարածական պլանավորման փաստաթղթերի մշակման, փորձաքննության, համաձայնեցման, հաստատման ու փոփոխման կարգի Հավելված N 1» , «ՀՀ համայնքների (բնակավայրերի) գլխավոր հատակագծերի և 
համակցված տարածական պլանավորման 
փաստաթղթերի մշակման, փորձաքննության, 
համաձայնեցման, հաստատման ու փոփոխման կարգի Հավելված N 2»   և այլն:

	18. 
	
	3. հստակեցնել Նախագծով հաստատվող հավելվածի 11-րդ կետում և հետագա շարադրանքում «առանձին հողամաս» արտահայտության օգտագործումը` հաշվի առնելով, որ նույն կամ այլ ակտով սահմանված չեն, թե որ կատեգորիայի հողամասերն են համարվում «առանձին»:
	Ընդունվել է
	11-րդ կետում կետում  «առանձին հողամաս» բառերը փոխարինվել են «անշարժ գույքի միավոր հանդիսացող հողամասի (այսուհետ՝ առանձին հողամաս)» բառերով:

	19. 
	ՀՀ մշակույթի նախարարություն, 2017-05-16, 01/14.2/2654-17
	Կարգի 6-րդ կետում նշված «պատմամշակութային ժառանգության» բառերը փոխարինել «պատմության և մշակույթի անշարժ հուշարձանների (այսուհետ՝ պատմամշակութային հուշարձաններ) և պատմական միջավայրի» բառերով, 
	Չի ընդունվել
	Կարգի 5-րդ կետում խոսքը գնում է ընդհանուր գլոբալ հասկացությունների մասին, ինչպիսիք են «կայուն զարգացումը», «բնական ժառանգությունը», «պատմամշակութային ժառանգությունը»: Վերջինս ընդունված հասկացություն է , որը կիրառվում է բոլոր երկրներում և միջազգային կառույցներում (Historical and cultural heritage, историко-культурное наследие, patrimoine historique et culturel): Առաջարկվող փոփոխությունը, նշանակելով նույնն ըստ էության, այնուամենայնիվ չի համապատասխանում 6-րդ կետի համատեքստին: 

	20. 
	
	«Հավելված N 1»-ի I. գլխի, 1-ին կետի, 2-րդ ենթակետի «ը» կետում նշված «մշակույթի հուշարձանների» բառերից հետո լրացնել «(այդ թվում՝ նաև նորահայտ)» բառերով՝ համաձայն ՀՀ կառավարության 20.04.2002 թ. N 438-Ն որոշմամբ հաստատված կարգի 3-րդ կետի պահանջի, 

3-րդ ենթակետի «ա» կետում, II. գլխի, 1-ին կետի, 8-րդ ենթակետում և Հավելված N 2 - ի 1-ին կետի, 1-ին ենթակետի «զ» կետում նշված «պատմության և մշակույթի» բառերից հետո լրացնել «անշարժ» բառով,
	Ընդունվել է

Ընդունվել է
	Հավելված N 1-ի I գլխի, 1-ին կետի, 2-րդ ենթակետի «ը» կետում  «մշակույթի հուշարձանների» բառերից հետո լրացվել են « (այդ թվում՝ նաև նորահայտ հուշարձանների)»  բառերը

3-րդ ենթակետի «ա» կետում, II. գլխի, 1-ին կետի, 8-րդ ենթակետում և Հավելված N 2 - ի 1-ին կետի, 1-ին ենթակետի «զ» կետում նշված «պատմության և մշակույթի» բառերից հետո լրացվել է «անշարժ» բառը

	21. 
	
	Հավելված N 2-ի 1-ին կետի, 1-ին ենթակետի «զ» կետում նշված «գոտիների սահմանները» բառերից հետո լրացնել «և օգտագործման պայմանակարգերը» բառերով,
	Ընդունվել է
	Հավելված N 2-ի 1-ին կետի, 1-ին ենթակետի «զ» կետում «գոտիների սահմանները» բառերից հետո լրացվել են «և օգտագործման պայմանակարգերը» բառերը

	22. 
	
	«Հավելված N 2»-ի 1-ին կետի, 6-րդ ենթակետի «զ» կետում նշված «հուշարձանների» բառից առաջ լրացնել՝ «անշարժ» բառով,
	Ընդունվել է
	Հավելված N 2-ի 1-ին կետի, 6-րդ ենթակետի «զ» կետում «հուշարձանների» բառից առաջ լրացվել է «անշարժ» բառը

	23. 
	
	«Հավելված N 2»-ի 5-րդ կետի, 1-ին ենթակետի «ե» կետում նշված «օբյեկտների» բառը փոխարինել «անշարժ հուշարձանների» բառերով, իսկ 5-րդ ենթակետում նշված «պրոցեսներից» բառը՝ «գործընթացներից» բառով:
	Ընդունվել է
	Հավելված N 2-ի 5-րդ կետի, 1-ին ենթակետի «ե» կետում «օբյեկտների» բառը փոխարինվել է «անշարժ հուշարձանների» բառերով, 

 5-րդ ենթակետում «պրոցեսներից» բառը փոխարինվել է «գործընթացներից» բառով

	24. 
	ՀՀ տնտեսական զարգացման և ներդրումների նախարարություն, 2017-05-11, 05/16.3/4474-17
	Առաջարկություններ և դիտողություններ չկան
	Ընդունվել է ի գիտություն
	

	25. 
	ՀՀ տրանսպորտի, կապի և տեղեկատվական տեխնոլոգիաների նախարարություն, 
	Կարծիք չի ներկայացվել
	
	

	26. 
	ՀՀ էներգետիկ ենթակառուցվածքների և բնական պաշարների նախարարություն, 2017-05-19, 03/22.1/2791-17
	Նախագծի 10-րդ կետի «քաղաքաշինական ծրագրային փաստաթղթերը և նախագծման առաջադրանքները» և «համակցված փաստաթղթի» բառերից հետո անհրաժեշտ է ավելացնել «, որոնք/որն արդեն իսկ համաձայնեցված են/է էներգատեղակայանքները և ջրային համակարգերը տնօրինող և շահագործող ընկերությունների հետ,» բառերը:  
	Չի ընդունվել
	Նախագիծը համաձայնեցվում է ոլորտների լիազորված պետական մարմինների հետ, որոնց ներկայացուցիչներն ընդգրկված են  միջգերատեսչական հանձնաժողովում:

Միևնույն ժամանակ, և ելակետային նյութերը, և առաջադրանքում ներառվող պահանջները, և նախագծի մշակման ընթացքում ընտրվող լուծումները կազմվում են  էներգատեղակայանքները և ջրային համակարգերը տնօրինող և շահագործող ընկերություններից ստացված տեղեկատվության հիման վրա (Հավելված 1-ի I գլխի 1-ին կետի 2-րդ ենթակետի «զ» և «թ» պարբերություններ, II գլխի, 1-ին կետի 11-րդ, 16-րդ ենթակետեր )

	27. 
	
	Նախագծով հաստատվող Հայաստանի Հանրապետության համայնքների գլխավոր հատակագծերի և համակցված տարածական պլանավորման փաստաթղթերի մշակման, փորձաքննության, համաձայնեցման, հաստատման ու փոփոխման կարգի
 10-րդ կետով քաղաքաշինական ծրագրային փաստաթղթերը և նախագծման առաջադրանքները համաձայնեցման ներկայացվող կառավարման մարմիններում ներառել նաև ՀՀ ԷԵԲՊՆ ջրային տնտեսության պետական կոմիտեին:
	Չի ընդունվել
	Նախագիծը ներկայացվում է միջգերատեսչական հանձնաժողովում ներկայացված բոլոր մարմինների ղեկավարներին, այդ թվում՝ ՀՀ ԷԵԲՊ նախարարին, որի ենթակայության տակ է գտնվում նաև ջրային տնտեսության պետական կոմիտեն: 

	28. 
	
	Նախագծի 1-ին հավելվածում անհրաժեշտ է Հայաստանի  Հանրապետության համայնքների գլխավոր հատակագծերի և համակցված տարածական պլանավորման փաստաթղթերի մշակման առաջադրանքին ներկայացվող պահանջներում ներառել նաև գոյություն ունեցող և հեռանկարային ջրային համակարգերը:
	Ընդունվել է 
	Նախագծի 1-ին հավելվածի 1-ին կետի 2-րդ ենթակետի «զ» կետը խմբագրվել է հաշվի առնելով նաև ՀՀ առողջապահության նախարարության առաջարկությունը.

«զ. տվյալներ ինժեներատրանսպորտային և կոմունալ-կենցաղային ենթակառուցվածքների, այդ թվում՝ էներգետիկայի և տրանսպորտի կետային և գծային օբյեկտների, գերեզմանատների, աղբավայրերի, կենցաղային կեղտաջրերի մաքրման կառույցների, խմելու ջրի աղբյուրների տեղակայման և սանիտարական պահպանման գոտիների վերաբերյալ,»:

	29. 
	
	Նախագծի 1-ին հավելվածի 2-րդ բաժնի 1-ին կետի 9-րդ ենթակետից հետո լրացնել նոր 18-րդ ենթակետ՝ «Տվյալներ օգտակար հանածոների հանքավայրերի վերաբերյալ» բովանդակությամբ:
	Ընդունվել է
	Նախագծի 1-ին հավելվածի 2-րդ գլխի 1-ին կետը լրացվել է նոր 18-րդ ենթակետով՝ 

«18) տվյալներ օգտակար հանածոների հանքավայրերի վերաբերյալ» 

	30. 
	ՀՀ արտակարգ իրավիճակների նախարարություն, 2017-05-11, 1/06.2/4586-17
	Որոշման նախագծի 2–րդ հավելվածի 1–ին պարբերությունում «սեյսմամիկրոշրջանացման
 քարտեզների» բառերից հետո լրացնել «և սեյսմիկ ռիսկի գնահատման» բառերը: 
	Չի ընդունվել
	 Որոշման նախագծի 2–րդ հավելվածի 1–ին պարբերությունում նշված ինժեներաերկրաբանական և սեյսմամիկրոշրջանացման
 քարտեզները մշակվում են տարածական պլանավորման փաստաթղթերի նախագծերի մշակման շրջանակներում, ի տարբերություն դրան սեյսմիկ ռիսկի քարտեզները մշակվում են առանձին, ունեն բոլորովին այլ ուսումնասիրության շրջանակներ, լուծում են այլ խնդիրներ: 

Տարածական պլանավորման փաստաթղթերի մշակման նախագծային առաջադրանքները լիազոր մարմնի կողմից ներկայացվում են շահագրգիռ մարմիններ՝ ելակետային տվյալներ ստանալու համար և, եթե նշված գործընթացի շրջանակներում ՀՀ արտակարգ իրավիճակների նախարարությունը տրամադրի սեյսմիկ ռիսկի քարտեզներ, դրանց տվյալները հաշվի կառնվեն նախագծողների կողմից, այն չափով, որքանով որ դրանք կանդրադառնան տարածական պլանավորման փաստաթղթերով նախատեսվող լուծումներին:

	
	
	Որոշման նախագծի հավելվածի 65-րդ կետը լրացնել 5-րդ նոր ենթակետով հետևյալ բովանդակությամբ. 

«5) Հայաստանի Հանրապետության արտակարգ իրավիճակների նախարարությանը:»:

Որոշման նախագծի 2–րդ հավելվածի 1–ին կետի 2-րդ ենթակետի «ա» պարբերությունը շարադրել հետևյալ խմբագրությամբ. 

         «ա. ինժեներաերկրաբանական շրջանացման և սեյսմամիկրոշրջանացման, սեյսմիկ ռիսկին առնչվող և ինժեներաերկրաբանական հետազննման նյութերի վերլուծության հիման վրա առանձնացված՝ կառուցապատման համար անբարենպաստ տարածքները՝ դրանց բնութագրերի նշումով,»:
	Չի ընդունվել

Ընդունվել է մասնակիորեն
	Որոշման նախագծի հավելվածի 65-րդ (խմբ.66-րդ) կետում նշված են հողհատկացման և կառուցապատման ընթացակարգերին առնչվող իրավասու մարմինները:

Հաստատված նախագծերը տեղադրվում են ՀՀ ԿԱ քաղաքաշինության պետական կոմիտեի կայքում:
2–րդ հավելվածի 2–րդ կետի 2-րդ ենթակետի «ա» պարբերությունը խմբագրվել է, բացառությամբ սեյսմիկ ռիսկին առնչվող դրույթին (պարզաբանումը տրված է առաջին կետում)՝ 

«ա. ինժեներաերկրաբանական շրջանացման և սեյսմամիկրոշրջանացման, ինժեներաերկրաբանական հետազննման նյութերի վերլուծության հիման վրա առանձնացված՝ կառուցապատման համար անբարենպաստ տարածքները՝ դրանց բնութագրերի նշումով,»

	
	
	Որոշման նախագծի 2–րդ հավելվածի 2–րդ կետի 7–րդ ենթակետի 2–րդ պարբերությունը շարադրել հետևյալ խմբագրությամբ. 

         «Հավելված 2. Ինժեներաերկրաբանական շրջանացման և սեյսմամիկրոշրջանացման քարտեզները, սեյսմիկ ռիսկին առնչվող և ինժեներաերկրաբանական հետազննման նյութերը»:
	Ընդունվել է մասնակիորեն
	Հավելվածի վերնագիրը խմբագրվել է, բացառությամբ սեյսմիկ ռիսկին առնչվող դրույթին (պարզաբանումը տրված է առաջին կետում)՝ 

«Հավելված 2. Ինժեներաերկրաբանական շրջանացման և սեյսմամիկրոշրջանացման քարտեզները, ինժեներաերկրաբանական հետազննման նյութերը»


	
	
	Որոշման նախագծի 2–րդ հավելվածի 1–ին կետի 2-րդ ենթակետի «թ» պարբերության երկրորդ նախադասությունը շարադրել հետևյալ խմբագրությամբ.           

«Ռիսկերի և սահմանափակումների քարտեզի մաս են կազմում և ներառվում են գրաֆիկական մասում՝ սահմանված կարգով հաստատված սեյսմամիկրոշրջանացման քարտեզը, ինժեներաերկրաբանական շրջանացման քարտեզը, վերջինիս վերաբերյալ սահմանված կարգով տրված փորձաքննության եզրակացությունը, առկա ինժեներաերկրաբանական ուսումնասիրությունների և սեյսմիկ ռիսկին առնչվող քարտեզագրական նյութերը:»: 
	Ընդունվել է մասնակիորեն
	Որոշման նախագծի 2–րդ հավելվածի 2–րդ կետի 2-րդ ենթակետում նշված են պարտադիր նյութերը: Այն նյութերը, որոնք ներառվում են միայն առկայության դեպքում (եթե դրանք նախապես տրամադրվել են որպես ելակետային նյութ) չեն կարող ներառվել պարտադիր պահանջները սահմանող կետում: 

Պարբերությունը խմբագրվել է և միավորվել 2–րդ կետի 2-րդ ենթակետում առաջարկության առաջին մասին համապատասխան՝

«Ռիսկերի և սահմանափակումների քարտեզի մաս են կազմում և ներառվում են գրաֆիկական մասում՝ սահմանված կարգով հաստատված սեյսմամիկրոշրջանացման քարտեզը, ինժեներաերկրաբանական շրջանացման քարտեզը, վերջինիս վերաբերյալ սահմանված կարգով տրված փորձաքննության եզրակացությունը:»

	
	
	Որոշման նախագծի 3-րդ հավելվածի 1-ին գլխում լրացնել կետ հետևյալ բովանդակությամբ. 

       «Հողամասերի նպատակային և գործառնական նշանակությունների փոփոխությունների դեպքում, որոնք ուղեկցվում են առկա շենքերի ու շինությունների գործառնական նշանակությունների փոփոխություններով, մինչև շենքերի ու շինությունների շահագործելը նախատեսել դրանց տեխնիկական վիճակի և սեյսմիկ խոցելիության գնահատում, իսկ նախատեսվող կառուցապատումն իրականացնել ՀՀ օրենսդրության և նորմատիվատեխնիկական փաստաթղթերի պահանջների պահպանմամբ:»:
	Չի ընդունվել
	Նշված պահանջն արդեն իսկ սահմանված է ՀՀ կառավարության 2015 թվականի մարտի 19-ի N596-Ն որոշման N1 հավելվածի 73-րդ կետի 3-րդ ենթակետով: 

Նախատեսվող կառուցապատումն ՀՀ օրենսդրության և նորմատիվա-տեխնիկական փաստաթղթերի պահանջների պահպանմամբ իրականացնելու պահանջը վերաբերում է ոչ միայն գոյություն ունեցող շենքերի վերակառուցմանը, այլ նաև նորերի կառուցմանը և որպես պահանջ պարտադիր նշվում է միջգերատեսչական հանձնաժողովի եզրակացության մեջ:

	9.
	ՀՀ առողջապահության նախարարություն, 2017-07-24, N ԼԱ/11.1/9295-17 գրություն
	Առաջարկություններ նախագծի վերաբերյալ՝


	
	

	
	
	Նախագծի հավելվածի 1-ին կետում նշված «համակցված տարածական պլանավորման փաստաթղթեր», ինչպես նաև  6-րդ կետում նշված «համակցված փաստաթղթեր» արտահայտություննների սահմանումները նախագծում բացակայում են:


	
	«համակցված փաստաթուղթ» հասկացությունը ներդրվել է 2016 թվականին «Քաղաքաշինության մասին» ՀՀ օրենքում և ՀՀ կառավարության 2011 թվականի դեկտեմբերի 29-ի N1920-Ն որոշման մեջ փոփոխություններ և լրացումներ կատարելու միջոցով: 

Ներկայացված նախագծում որևէ նոր իմաստով այդ հասկացությունը չի կիրառվում: 

Որոշման նախագծով հաստատվող կարգի 4-րդ կետում տրված է «համակցված փաստաթուղթ» հասկացության սահմանումը

	
	
	Նույն հավելվածի 10-րդ կետում՝ ներկայացվող փաստաթղթերին համաձայնություն տվող գերատեսչությունների ցանկում առաջարկում եմ ավելացնել ՀՀ առողջապահության նախարարությանը:
	Ընդունվել է
	հավելվածի 10-րդ կետում՝ համաձայնություն տվող գերատեսչությունների ցանկում ներառվել է ՀՀ առողջապահության նախարարությունը: Միաժամանակ, հաշվի առնելով, որ նշված կետում ներառված են ՀՀ վարչապետի 2009 թվականի դեկտեմբերի 22-ի N1064-Ա որոշմամբ ստեղծված միջգերատեսչական հանձնաժողովի կազմում ընդգրկված մարմինները, անհրաժեշտ կլինի ՀՀ առողջապահության նախարարության ներկայացուցչին ներառել նաև՝ հանձնաժողովում:

	
	
	Նախագծի Հավելված 1-ի I-ին գլխի 1-ին կետի`

1) զ. ենթակետում «ապահովվածության վերաբերյալ,» բառերից հետո առաջարկվում է ավելացնել «կոմունալ-կենցաղային ենթակառուցվածքների, այդ թվում՝ գերեզմանատների, աղբավայրերի, կենցաղային կեղտաջրերի մաքրման կառույցների, խմելու ջրաղբյուրների տեղակայման և սանպահպանման գոտիների վերաբերյալ» բառերը:


	Ընդունվել է
	Նախագծի Հավելված 1-ի I-ին գլխի 1-ին կետի`

զ. Ենթակետը խմբագրվել է, հետևյալ բովանդակությամբ.
«զ. տվյալներ ինժեներատրանսպորտային և կոմունալ-կենցաղային ենթակառուցվածքների, այդ թվում՝ էներգետիկայի և տրանսպորտի կետային և գծային օբյեկտների, գերեզմանատների, աղբավայրերի, կենցաղային կեղտաջրերի մաքրման կառույցների, խմելու ջրաղբյուրների տեղակայման և սանիտարական պահպանման գոտիների վերաբերյալ, »

	
	
	
2) է. ենթակետում «տեղեկատվություն» բառից առաջ առաջարկվում է ավելացնել «տվյալներ շրջակա միջավայրի վիճակի, այդ թվում՝», իսկ «մասով)» բառից հետո` «մթնոլորտային օդի աղտոտման վիճակի, բնական ու տեխնածին արտակարգ իրավիճակների աղբյուրների առկայության վերաբերյալ» բառերը:


	Ընդունվել է
	Նախագծի Հավելված 1-ի I-ին գլխի 1-ին կետի`

Է ենթակետը խմբագրվել է, հետևյալ բովանդակությամբ.
«է. տվյալներ շրջակա միջավայրի վիճակի, այդ թվում՝ տեղեկատվություն ջրային օբյեկտների առկա վիճակի` կարգավորման, մաքրման և հատակի խորացման ենթակա գետերի ու այլ ջրային ավազանների հուների տարածքների մասով, մթնոլորտային օդի աղտոտման վիճակի, բնական ու տեխնածին արտակարգ իրավիճակների աղբյուրների առկայության վերաբերյալ, »

	
	
	Նախագծի Հավելված 1-ի II-րդ գլխի 1-ին կետի 12-րդ ենթակետում նշված՝ «տարածքի սանիտարահիգիենիկ պայմանների» արտահայտությունը առաջարկում եմ խմբագրել, քանի որ ՀՀ-ում գործող իրավական ակտերով «տարածքի սանիտարահիգիենիկ պայմաններ» արտահայտություն սահմանված չէ:
	Ընդունվել է
	Նախագծի Հավելված 1-ի II-րդ գլխի 1-ին կետի 12-րդ ենթակետում «սանիտարահիգիենիկ» բառը փոխարինվել է «սանիտարական»  բառով

	
	
	Նախագծի Հավելված 2-ի 1-ին գլխի 6-րդ կետի դ. ենթակետում «միջոցառումները» բառից հետո առաջարկվում է ավելացնել «բնակչության ֆիզիկական ակտիվության բարելավմանն ուղղված միջոցառումները (խաղահրապարակներ, սպորտային հրապարակներ և այլն)» բառերը:
	Ընդունվել է
	Առաջարկվող բառերը լրացվել են 6-րդ կետի «է» ենթակետում.

« բ. հատակագծային և ծավալատարածական կառուցվածքի բարելավման և զարգացման վերաբերյալ առաջարկությունները, բնակչության ֆիզիկական ակտիվությանը նպաստող միջոցառումները (խաղահրապարակներ, սպորտային հրապարակներ և այլն), »

	10.
	ՀՀ ԿԱ անշարժ գույքի կադաստրի պետական կոմիտե, 2017-05-11, ՄՍ/3010-17
	Հայաստանի Հանրապետության համայնքների գլխավոր հատակագծերի և համակցված տարածական պլանավորման փաստաթղթերի մշակման, փորձաքննության, համաձայնեցման, հաստատման ու փոփոխման կարգի 2-րդ կետի անհրաժեշտությունը չկա, քանի որ «Հայաստանի Հանրապետության վարչատարածքային բաժանման մասին» ՀՀ օրենքում 2015թ-ին կատարված փոփոխության համաձայն քաղաքային և գյուղական համայքներն այլևս չեն տարանջատվում` կապված համայնքների խոշորացման ծրագրի իրագործման հետ:

Այլ դիտողություններ և առաջարկություններ չկան:
	Ընդունվել է
	Կետը հանվել է, հաշվի առնելով նաև ՀՀ կառավարության իրավաբանական վարչ. առաջարկությունը 
 


	11.


	ՀՀ ԿԱ ոստիկանություն, 2017-05-11, 24/1090
	Առաջարկություններ և դիտողություններ չկան
	Ընդունվել է ի գիտություն
	

	12.
	Հայաստանի շինարարների միություն, 2017-03-17, ՀՇՄ 46
	Կարծիք չի ներկայացվել
	
	

	13.
	Հայաստանի ճարտարապետների միավորում, 2017-05-05, ՄՄ01/04
	Առաջարկություններ և դիտողություններ չկան
	Ընդունվել է ի գիտություն
	


	N
	Հեղինակը, ամսաթիվը, համարը
	Առաջարկության բովանդակությունը
	Եզրակացություն
	Կատարված փոփոխությունները

	1. 
	ՀՀ Արագածոտնի մարզպետարան, 

2017-05-10, 01/14.2/1772-17
	Առաջարկություններ և առարկություններ չկան
	Ընդունվել  է 

ի գիտություն
	

	2. 
	ՀՀ Արարատի մարզպետարան, 

2017-05-11, 1/13/3046-17
	Առաջարկություններ և առարկություններ չկան
	Ընդունվել  է 

ի գիտություն
	

	3. 
	ՀՀ Արմավիրի մարզպետարան, 

2017-05-04, 01/04/1739-17
	Առաջարկություններ և առարկություններ չկան
	Ընդունվել  է 

ի գիտություն
	

	4. 
	ՀՀ Գեղարքունիքի մարզպետարան, 

2017-05-15, 01/08/1949-17
	Առաջարկություններ և առարկություններ չկան
	Ընդունվել  է 

ի գիտություն
	

	5. 
	ՀՀ Լոռու մարզպետարան, 

2017-05-12, 101/108.3.3/2260-17
	Առաջարկություններ և առարկություններ չկան
	Ընդունվել  է 

ի գիտություն
	

	6. 
	ՀՀ Կոտայքի մարզպետարան, 

2017-05-04, 01/11.1/1841-17
	Առաջարկություններ և առարկություններ չկան
	Ընդունվել  է 

ի գիտություն
	

	7. 
	ՀՀ Շիրակի մարզպետարան, 

2017-05-05, 01/3107-17
	Առաջարկություններ և առարկություններ չկան
	Ընդունվել  է 

ի գիտություն
	 

	8. 9
	ՀՀ Սյունիքի մարզպետարան, 

2017-05-05, 01/3213-17
	Առաջարկություններ և առարկություններ չկան
	Ընդունվել  է 

ի գիտություն
	

	9. 
	ՀՀ Վայոց ձորի մարզպետարան, 

2017-05-04, 01/04.2/3097-17
	Առաջարկություններ և առարկություններ չկան
	Ընդունվել  է 

ի գիտություն
	

	10. 
	ՀՀ Տավուշի մարզպետարան, 

2017-04-20, 01/12/2758-17
	Առաջարկություններ և առարկություններ չկան
	Ընդունվել  է 

ի գիտություն
	

	11. 
	Երևանի քաղաքապետարան, 

2017-05-11, 01/7-25827հ 
	Առաջարկվում է հանել նոր խմբագրությամբ հաստատվող կարգի 24-րդ կետի 1-ին ենթակետի «գ» պարբերությունը, որով սահմանափակվում են տեղական ինքնակառավարման մարմինների լիազորությունները:

Նշված պարբերության ներառման անհրաժեշտությունը և իրավական հիմնավորվածությունը բացահայտված չէ նախագծի հիմնավորման մեջ:
	Ընդունվել է մասնակիորեն
	Նշված կետով սահմանվում է տարածական պլանավորման փաստաթղթերի մշակման և փոփոխման գործընթացը համակարգող լիազոր մարմնի իրավասությունը՝ քննարկել որ տարբերակն է նպատակահարմար՝ մեկ մեկ առանձին հողամասերի նշանակությունները փոխել, թե վերանայել նախագիծն ամբողջությամբ, քանի որ եթե հաստատվելուց հետո առաջին չորս տարվա ընթացքում չի իրականացվել առաջնահերթ միջոցառումների առնվազն 50 %-ը, իսկ դա գլխավոր հատակագծով նախատեսված միջոցառումների ընդամենը 1/6 –րդ մասն է, ապա նշանակում է, որ փաստաթուղթը չի համապատասխանում համայնքի իրական կարիքներին և ծրագրերին, և լիազոր մարմինն առաջարկում է վերանայել հատակագծով նախատեսված լուծումները՝ մոտեցնելով դրանք համայնքի ծրագրերին և իրական պահանջներին:
Որոշման նախագծի հիմնավորման մեջ լրացվել է վերը նշված դրույթի հիմնավորումը:

	12. 
	ՀՀ արդարադատության նախարարություն, 2017-06-13, 01/14/10087-17 
	
1.Նախագծի նախաբանում անհրաժեշտ է հղում կատարել ՀՀ կառավարության 2017 թվականի հունվարի 12-ի N122-Ն որոշման 1-ին կետով հաստատված «ՀՀ կառավարության 2017 թվականի գործունեության միջոցառումների ծրագրի» 81-րդ կետին՝ համաձայն «Իրավական ակտերի մասին» ՀՀ օրենքի 43-րդ հոդվածի պահանջների:

	Ընդունվել է
	Նախագծի նախաբանը հանվել է ՀՀ կառավարության իրավաբանական վարչության առաջարկությանը համապատասխան,  
ՀՀ կառավարության 2017 թվականի հունվարի 12-ի N122-Ն որոշման 1-ին կետով հաստատված «ՀՀ կառավարության 2017 թվականի գործունեության միջոցառումների ծրագրի» 81-րդ կետին հղումը տրվել է հիմնավորման մեջ

	13. 
	
	2.Նախագծի 1-ին կետի համաձայն նոր խմբագրությամբ շարադրված կարգի /այսուհետ՝ կարգ/ 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով, իսկ «պահանջները» բառը փոխարինել «պահանջների հետ կապված հարաբերությունները» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:
	Ընդունվել է
	Կարգի 1-ին կետում կատարվել են առաջարկվող փոփոխությունները

	14. 
	
	3.Կարգի 12-րդ, 14-րդ և 15-րդ կետերի համաձայն նախատեսվում են բազմաթիվ համաձայնեցումներ, մասնավորապես՝ լիազոր մարմինը կոնկրետ հարցին առնչվող խնդիրների վերաբերյալ պետք է ստանա պետական մարմինների կարծիքները: Կարգի 15-րդ կետի համաձայն շահագրգիռ մարմիններից կարող են ստացվել բացասական կարծիքներ, սակայն նշված չեն բացասական կարծիքները ներկայացնելու իրավական հիմքերը, ինչը կարող է առաջացնել ՀՀ կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետի 3-րդ ենթակետում նախատեսված կոռուպցիոն գործոնը: Այդ առումով նախագծում անհրաժեշտ է հստակ սահմանել բացասական կարծիքներին վերաբերող իրավական հիմքերը:
	Ընդունվել է
	Կարգի 15-րդ կետը լրացվել է բացասական կարծիքը հիմնավորելու պահանջով.

«Այն դեպքում, երբ շահագրգիռ մարմիններից ստացվել են համապատասխան իրավական ակտերի կոնկրետ դրույթներին հղումներ պարունակող հիմնավորմամբ բացասական կարծիքներ (դիտողություններ և առաջարկություններ), լիազոր մարմինը նախագիծը վերադարձնում է լրամշակման, կցելով՝ ներկայացված դիտողությունների և առաջարկությունների ամփոփ տեղեկանքը:»

	15. 
	
	4. Կարգի 22-րդ կետում նշվում է, որ համայնքի ղեկավարը տարեկան մեկ անգամ լիազոր մարմին է ներկայացնում հաշվետվություն՝ գլխավոր հատակագծի իրագործմանն ուղղված միջոցառումների և գլխավոր հատակագծում առանձին հողամասերի մասով կատարված փոփոխությունների վերաբերյալ: Այդ առումով հայտնում ենք, որ ՀՀ Սահմանադրության 6-րդ հոդվածի 1-ին մասի և «Տեղական ինքնակառավարման մասին» ՀՀ օրենքի համաձայն պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Հարկ է նշել նաև, որ ՀՀ կառավարության 2011 թվականի դեկտեմբերի 29-ի N1920-Ն որոշման գործող կարգում նույնպես չի նախատեսվում լիազոր մարմին հաշվետվության ներկայացնելու մասին դրույթ: Ուստի վերոնշյալ դրույթն անհրաժեշտ է հանել, քանի որ օրենքը նման պարտականություն չի սահմանում համայնքների ղեկավարների համար: Նույն դիտողությունը վերաբերում է նաև 23-րդ կետին: 


	Ընդունվել է մասնակիորեն
	ՀՀ կառավարության 2011 թվականի դեկտեմբերի 29-ի N1920-Ն որոշմամբ հաստատված գործող կարգի 73-րդ կետի համաձայն՝  «Իրավասու մարմինը տարեկան մեկ անգամ, մինչև հաշվետու տարվա դեկտեմբերի 25-ը, լիազոր մարմին է ներկայացնում տարածական պլանավորման փաստաթղթերում հաշվետու ժամանակահատվածում կատարված բոլոր փոփոխությունները` տեղադրված համայնքների ընթացիկ քաղաքաշինական քարտեզների վրա: »

Ընթացիկ քաղաքաշինական քարտեզի վարման պահանջն ամրագրված է ինչպես «Տեղական ինքնակառավարման մասին» ՀՀ օրենքի 42-րդ հոդվածի 1-ին կետի 2-րդ ենթակետով և 77-րդ հոդվածի 4-րդ կետով, այնպես էլ «Քաղաքաշինության  մասին» ՀՀ օրենքի 14.3 հոդվածի 30-րդ կետով: 

Նոր կարգով հստակեցվում է փոփոխությունները ներկայացնելու ձևաչափը, քանի որ և տեղական ինքնակառավարման մարմիններին և լիազոր մարմնին անհրաժեշտ է հաշվառել կատարված միջոցառումները և փոփոխությունները, վերլուծել փաստաթղթի դրույթները և իրագործման ընթացքում ծագող խնդիրները կամ անհամապատասխանությունները, հիմնավորել փոփոխությունների անհրաժեշտությունը և այլն: Հիշենք նաև, որ այո՝ տեղական մակարդակի տարածական պլանավորման փաստաթղթերի մշակումը և հաստատված փաստաթղթերով նախատեսված դրույթների իրագործումը տեղական ինքնակառավարման մարմինների իրավասությունն է, սակայն նշված փաստաթղթերը հաստատվում են, ինչպես նաև դրանցում փոփոխությունները կատարվում են միայն լիազոր մարմնի հետ համաձայնեցմամբ և լիազոր մարմնում ստեղծված միջգերատեսչական հանձնաժողովի դրական եզրակացության առկայության դեպքում:

Համաձայն «Քաղաքաշինության մասին» ՀՀ օրենքի 10.1 հոդվածի 1-ին պարբերության դ.1 կետի՝  քաղաքաշինության բնագավառի կառավարման պետական լիազորված մարմինը`«Քաղաքաշինության մասին» ՀՀ օրենքի 14.3 հոդվածի 7-րդ, 8-րդ և 8.1-ին մասերով սահմանված պահանջների ապահովմամբ համակարգում է միկրոռեգիոնալ և տեղական մակարդակների տարածական պլանավորման փաստաթղթերի մշակման աշխատանքները և այդ փաստաթղթերի հաստատումից հետո ապահովում դրանց իրագործման վերահսկողությունը:

Ընդունելով դիտողությունը և հաշվի առնելով վերոգրյալը Կարգի 22-րդ կետի երկրորդ նախադասությունը խմբագրվել է հետևյալ կերպ. 

«Համայնքի ղեկավարը տարեկան մեկ անգամ, մինչև հաշվետու տարվա դեկտեմբերի 20-ը, լիազոր մարմին է ներկայացնում գլխավոր հատակագծին համապատասխան իրականացված միջոցառումները և գլխավոր հատակագծով չնախատեսված առանձին հողամասերի մասով կատարված փոփոխությունները՝ տեղադրված համայնքի ընթացիկ քարտեզի վրա, քարտեզին կցելով՝ սույն կարգի N3 հավելվածի Ձև 2-ում նշված տեխնիկատնտեսական ցուցանիշների և N4 հավելվածի Ձև 3-ի լրացված աղյուսակները:»
Խմբագրվել է նաև 23-րդ կետը և հարցին առնչվող նախագծի մնացած դրույթները (կարգի 65-րդ կետ, հավելված 4-ի աղյուսակի վերնագիր):

	16. 
	
	5.Կարգի 40-րդ կետում անհրաժեշտ է հստակեցնել, թե համայնքի ղեկավարն ինչ ժամկետում է համաձայնեցնելու փոփոխությունները լիազոր մարմնի հետ:


	Ընդունվել է
	40-րդ կետի 2-րդ նախադասությունը լրացվել է համաձայնեցման ժամկետը սահմանող դրույթով. 

«Հիմնավորված առաջարկություններ ստանալու դեպքում համայնքի ղեկավարը ներառում է դրանք առաջադրանքում, 5-օրյա ժամկետում համաձայնեցնում փոփոխությունները լիազոր մարմնի հետ, որից հետո ներկայացնում ավագանու հաստատմանը:»

	17. 
	
	6.Կարգի 67-րդ կետում «pdf» հապավումն անհրաժեշտ է նշել հայերեն տառադարձությամբ՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների:


	Ընդունվել է մասնակիորեն
	67-րդ կետոոմ «pdf» հապավումն նշվել է հայերեն տառադարձությամբ, սակայն փակագծերում պահպանվել է անգլերեն հապավումը, քանի որ դա ֆայլի ձևաչաձն է և հայերեն համարժեքը չունի:

«67. Լիազոր մարմնին նախագծի էլեկտրոնային տարբերակը տրամադրվում է նախագծի մշակման բնօրինակ համակարգչային ծրագրով և պդֆ (*pdf)  ձևաչափերով:»

	18. 
	
	7.Կարգի 1-ին հավելվածի վերնագիրն անհրաժեշտ է համապատասխանեցնել կարգի 26-րդ կետի պահանջներին:


	Ընդունվել է
	Կարգի 1-ին հավելվածի վերնագիրն համապատասխանեցվել է կարգի 26-րդ կետին:

	19. 
	
	8. Կարգի 1-ին հավելվածի 1-ին գլխի 2-րդ կետում անհրաժեշտ է նշել ՀՀ կառավարության 2001 թվականի մայիսի 14-ի թիվ 408 որոշման կրճատ անվանումը՝ համաձայն «Իրավական ակտերի մասին» ՀՀ օրենքի 43-րդ հոդվածի 3-րդ մասի պահանջների:
	Ընդունվել է
	Կարգի 1-ին հավելվածի 1-ին գլխի 2-րդ կետում կիրառվել է ՀՀ կառավարության 2001 թվականի մայիսի 14-ի թիվ 408 որոշման կրճատ անվանումը

	20. 
	
	9. Կարգի 1-ին հավելվածի 2-րդ գլխի 2-րդ կետում «մասի» բառն անհրաժեշտ է փոխարինել «գլխի» բառով՝ համաձայն «Իրավական ակտերի մասին» ՀՀ օրենքի 41-րդ հոդվածի պահանջների:
	Ընդունվել է
	Կարգի 1-ին հավելվածի 2-րդ գլխի 2-րդ կետում «մասի» բառն փոխարինվել է «գլխի» բառով

	21. 
	
	10. Կարգի 2-րդ հավելվածի վերնագիրն անհրաժեշտ է համապատասխանեցնել կարգի 27-րդ կետի պահանջներին:


	Ընդունվել է
	Կարգի 2-րդ հավելվածի վերնագիրն համապատասխանեցվել է կարգի 27-րդ կետին

	22. 
	
	11. Կարգի 2-րդ հավելվածի 3-րդ կետի 4-րդ ենթակետում անհրաժեշտ է նշել ՀՀ կառավարության 2001 թվականի մայիսի 14-ի թիվ 408 որոշման կրճատ անվանումը՝ համաձայն «Իրավական ակտերի մասին» ՀՀ օրենքի 43-րդ հոդվածի 3-րդ մասի պահանջների: Նույն դիտողությունը վերաբերում է նաև 5-րդ կետի 6-րդ ենթակետին և 6-րդ կետի 2-րդ ենթակետին:


	Ընդունվել է
	Կարգի 2-րդ հավելվածի համապատասխան կետերում (2-րդ կետի 9-րդ, 3-րդ կետի 6-րդ, 4-րդ կետի 4-րդ, 6-րդ կետի 6-րդ և 7-րդ կետի 2-րդ ենթակետեր) կիրառվել է ՀՀ կառավարության 2001 թվականի մայիսի 14-ի թիվ 408 որոշման կրճատ անվանումը

	23. 
	
	12. Կարգի 3-րդ հավելվածի անվանման մեջ անհրաժեշտ է նշել հավելվածի վերնագիրը՝ կարգի 28-րդ կետին համապատասխան:
	Ընդունվել է
	Կարգի 3-րդ հավելվածի անվանման մեջ նշվել Է հավելվածի վերնագիրը՝ կարգի 28-րդ կետին համապատասխան


ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 29-Ի N1920-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆՆԵՐԻ 
	
	Հեղինակը, ամսաթիվը, համարը
	Առաջարկության բովանդակությունը
	Եզրակացություն
	Կատարված փոփոխությունները

	1. 
	ՀՀ ֆինանսների նախարարություն, 2017-07-17, N01/8-4/12933-17 գրություն
	ՀՀ կառա​վա​րու​թյան որոշման նախագծի վերաբերյալ մեր իրավասությունների շրջանակներում առաջարկություններ չունենք:

Նախագծի` բյու​ջե​​տա​յին բնա​գա​​​​վա​ռում կարգավորման ազդեցու​թյան գնա​​​​հատման վերաբերյալ եզրա​​կա​ցու​թյուն՝
Նախագծով առաջարկվում է վերանայել Հայաստանի Հանրապե​տության համայնք​ների (բնակավայրերի) գլխավոր հատակագծերի և հա​մակցված տարա​ծա​կան պլանավոր​ման փաստաթղթերի տրամաբանական կառուց​վածքը, կրճատել փաս​տա​թղթերի համաձայ​նեցման գործընթացը և պահանջվող ժամա​նակը, ավելի արդյունավետ դարձնել շահագրգիռ մարմինների մասնակցությունը գործըն​թա​ցում:

Նախա​գծի ընդունումը ՀՀ պետա​կան և համայնքների բյու​ջեների եկամուտների և ծախսերի վրա կունենա չեզոք ազդեցություն:
	Ընդունվել է ի գիտություն


	

	2. 
	ՀՀ բնապահպանության նախարարություն, 2017-07-17, N 1/05.3/11664-17 գրություն
	Նախագծի բնապահպանության բնագավառում կարգավորման  ազդեցության  գնահատման եզրակացություն՝

1. «ՀՀ կառավարության 2011 թվականի դեկտեմբերի 29-ի N 1920-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ` Որոշում) ընդունման արդյունքում շրջակա միջավայրի, մասնավորապես՝ ընդերքի և հողի վրա կարող են առաջանալ բացասական հետևանքներ, քանի որ ներկայացված տարբերակով չի ապահովվում քաղաքաշինական ծրագրային փաստաթղթերի՝ ՀՀ օրենսդրությամբ սահմանված կարգով շրջակա միջավայրի վրա ազդեցության գնահատումը, ինչի ընթացքում  դիտարկվում են հնարավոր բացասական ազդեցությունները շրջակա միջավայրի վրա և դրանց նվազեցման բնապահպանական միջոցառումները:

2. Որոշման նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3. Որոշման նախագիծը առնչվում է բնապահպանության ոլորտին և չի հակասի ոլորտը կանոնակարգող իրավական ակտերով ամրագրված uկզբունքներին և պահանջներին,     եթե հաշվի առնվեն ՀՀ բնապահպանության նախարարության կողմից ներկայացված առարկությունները և առաջարկությունները:

Որոշման կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 


	Ընդունվել է ի գիտություն

Ընդունվել է ի գիտություն

Ընդունվել է ի գիտություն

Ընդունվել է ի գիտություն
	Պարզամանում.

Որոշմամբ հաստատվող կարգի 46-րդ կետում նշված է, որ «Տարածական պլանավորման փաստաթղթերը ենթակա են շրջակա միջավայրի վրա ազդեցության փորձաքննության` Հայաստանի Հանրապետության օրենսդրությամբ սահմանված կարգով: »

Ինչ վերաբերում է առանձին հողամասերի նպատակային նշանակության փոփոխություններին, կարգով սահմանված է դրանց համաձայնեցման ու հաստատման հստակ ընթացակարգը, ինչպես նաև ներկայումս գործող կարգի համեմատությամբ՝ որոշակիորեն սահմանափակվել է նշված ընթացակարգով փոփոխություններ կատարելու հնարավորությունը (տես լրամշակված կարգի 25-րդ կետի 1-ին ենթակետի «ա», «բ», «գ» պարբերությունները), մնացած դեպքերում փաստաթղթերը վերանայվում են ամբողջովին, նոր փաստաթղթի մշակման ընթացակարգով:

Լրամշակված կարգի 25-րդ կետի 1-ին ենթակետի «ա», պարբերությունում նշված է, որ Բնակավայրի սահմաններից դուրս գտնվող ընդերքօգտագործման նպատակով կատարվող փոփոխությունների դեպքում բնակավայրի սահմաններում ընդգրկված հողերի 10 տոկոսը չգերազանցելու պահանջը չի կիրառվում, եթե վերջինիս վերաբերյալ առկա է շրջակա միջավայրի վրա ազդեցության գնահատման և փորձաքննության դրական եզրակացությունը,

Միաժամանակ, առանձին հողամասի նպատակային նշանակության փոփոխության անհրաժեշտությունն առաջանում է պետական ծրագրերի իրականացման կամ սեփականատերերի նախաձեռնությունների շրջանակներում, ընդ որում, եթե նախատեսվող շինարարական օբյեկտները IV կամ V կատեգորիայի օբյեկտներ են, դրանց նախագծային փաստաթղթերն ենթակա են շրջակա միջավայրի ազդեցության փորձաքննության:

Որոշման նախագծի չընդունման դեպքում գործող է մնում ՀՀ կառավարության 2011.12.29 N1920-Ն որոշմամբ հաստատված կարգը, և, եթե այդ դեպքում շրջակա միջավայրի oբյեկտների  վրա բացասական հետևանքներ չեն առաջանում, ապա նշված կարգի առաջարկվող նոր խմբագրությունը,  որոշակիորեն սահմանափակելով առանձին հողամասերի նպատակային նշանակությունների փոփոխման հնարավորությունները,  պետք է որ գնահատվեր որպես դրական ազդեցություն ունեցող կարգավորում:
Ներկայացված առարկությունների և առաջարկությունների ընդունման / չընդունման վերաբերյալ պարզամանումները բերված են վերը՝ շահագրգիռ մարմինների կարծիքներն ամփոփող տեղեկանքում

	3. 
	ՀՀ բնապահպանության նախարարություն, 2017-08-09, N1/04.3/11860-17, (լրամշակված նախագծի վերաբերյալ, ի պատասխան ՀՀ ԿԱ ՔՊԿ-ի 2017-08-02, N01/11/4842-17 գրության)
	Ի պատասխան թիվ 1/05.3/11664-17 և 1/04.3/11005-17 գրություների, «Հայաստանի Հանրապետության կառավարության 2011 թվականի դեկտեմբերի 29-ի N 1920-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ ՀՀ բնապահպանության նախարարությունն առաջարկություններն ու առարկությունները չունի:
	Ընդունվել է ի գիտություն
	

	4. 
	ՀՀ աշխատանքի և սոցիալական հարցերի նախարարություն, 2017-07-18, N ԱԱ/ՎԲ-2/7546-17 գրություն
	Սոցիալական ոլորտի կարգավորման ազդեցության գնահատման եզրակացություն՝
Նախագծի սոցիալական ազդեցության գնահատումը կատարվել է սոցիալական ոլորտի բնութագրիչների և դրանց ինդիկատորների հիման վրա:

Նախագիծը`

ա) ռազմավարական կարգավորման  ազդեցության տեսանկյունից ունի չեզոք ազդեցություն,

 բ) շահառուների վրա կարգավորման ազդեցության տեսանկյունից` չեզոք ազդեցություն:

	Ընդունվել է ի գիտություն
	

	5. 
	ՀՀ տնտեսական զարգացման և ներդրումների նախարարություն, 2017-07-21, N 05/16.3/7349-17 գրություն
	Մրցակցության բնագավառում կարգավորման ազդեցության գնահատման եզրակացություն՝
Նախագիծը նախատեսում է ՀՀ օրենսդրությամբ նախատեսված քաղաքաշինական ծրագրային փաստաթղթերի մշակման, փորձաքննության, համաձայնեցման, հաստատման ու փոփոխման գործընթացների պարզեցում:
Նախագծով կարգավորվող շրջանակները չեն առնչվում որևէ առանձին ապրանքային շուկայի հետ, ուստի և Նախագծի ընդունմամբ որևէ առանձին ապրանքային շուկայում մրցակցային դաշտի վրա ազդեցությունը բացակայում է: 

Հիմք ընդունելով նախնական փուլի արդյունքները` արձանագրվել է Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:
Տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման եզրակացություն՝ 
Նախագծի գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագիծը նախատեսում է ՀՀ օրենսդրությամբ նախատեսված քաղաքաշինական ծրագրային փաստաթղթերի մշակման, փորձաքննության, համաձայնեցման, հաստատման ու փոփոխման գործընթացների պարզեցում:

Հաշվի առնելով վերոգրյալը` Նախագծի ընդունման և կիրարկման արդյունքում գործարար և ներդրումային միջավայրի վրա նախատեսվում է չեզոք ազդեցություն: 
	Ընդունվել է ի գիտություն

Ընդունվել է ի գիտություն
	

	6. 
	ՀՀ առողջապահության նախարարություն, 2017-07-24, N ԼԱ/11.1/9295-17 գրություն
	Առողջապահության բնագավառում կարգավորման ազդեցության գնահատման եզրակացություն՝
«Հայաստանի Հանրապետության կառավարության 2011 թվականի դեկտեմբերի 29-ի N1920-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունումն առողջապահության բնագավառի վրա ազդեցություն չի ունենա:
	Ընդունվել է ի գիտություն
	

	7. 
	ՀՀ արդարադատության նախարարություն

2017-08-18, N 02/14/14709-17 գրություն
	Հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը.

«Հայաստանի Հանրապետության կառավարության 2011 թվականի դեկտեմբերի 29-ի N 1920-Ն որոշման մեջ փոփոխություն կատարելու մասին» ՀՀ կառավարության որոշման լրամշակված նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն
	


ՀՀ ԿԱ քաղաքաշինության պետական կոմիտեի նախագահ        Նարեկ Սարգսյան
